
17/605 Høring av forslag til endringer i forskrift om administrative 
tollnedsettelser for landbruksvarer 

 

Tollvernet er mellom dei viktigaste rammevilkåra for norsk jordbruksproduksjon. 

Endringar i og forvaltinga av tollvernet kan difor vere avgjerande for norske bønder. 

Norges Bondelag har følgjande innspel til forslaga om endring i forskrifta: 

 

Norges Bondelag støttar forslaget til endring i §§7 og 8, der ein tek inn 10%-regelen for 

prisnotering av frukt og grønt som vart kodifisert i jordbruksavtalen 2017-2018, og 

kodifiserer unntaksregelen for å sikre avsetningsgrunnlaget for norsk produksjon. Det er 

særleg viktig at det no blir nedfelt i forskrifta at ein kan oppretthalde tollnivået for å sikre 

avsetning for norsk produksjon i starten av sesongen.  

 

Når det gjeld endring av §§ 11-13 har Norges Bondelag forståing for at LMD ynskjer å 

oppdatere forskrifta, og gjere den meir brukarvenleg og logisk oppbygd. Men slik vi 

vurderer dei foreslåtte endringane vil dei gi større opning for individuell tollnedsetjing for 

samansette produkt med korn og mjøl, og for produkt med mellom 20 og 40% kjøtråvarer. 

Dette vil kunne auke importen av denne typen landbruksvarer, og dermed redusere 

omsetninga av råvarer frå norske produsentar. Det kan på sikt også medføre redusert 

utvikling og investeringar i produksjonen av samansette produkt basert på norske råvarer.  

 

Presset frå importerte varer blir stadig større. Dei siste ti åra har importen av 

landbruksvarer auka frå rundt 30 mrd kroner til nesten 64 mrd kroner. Importen av 

bearbeidde kornprodukt utgjer t.d. no over 25% av matkornforbruket i Noreg. Dette betyr 

tapte marknadsmoglegheiter for norske produsentar.  

 

Det overordna målet med forskrifta er å sikre avsetnadsgrunnlaget for norskproduserte 

landbruksvarer. Vi fryktar at dei foreslåtte endringane i §§11-13 vil føre til ei svekking i 

den samla omsetnaden av norske landbruksprodukt. 

Med helsing 

 

Elektronisk godkjent, uten underskrift 

 

Anne Thorine Brotke         Hildegunn Gjengedal 

 


